App. Civ. 783/2016/1

QORTI TAL-APPELL
IMHALLFIN
S.T.0. PRIM IMHALLEF MARK CHETCUTI
ONOR. IMARALLEF CHRISTIAN FALZON SCERRI
ONOR. IMHALLEF JOSETTE DEMICOLI

Seduta ta’ nhar il-Hamis, 9 ta’ Novembru, 2023.

Numru 5

Rikors numru 783/2016/1 AF

Georgina armla minn Philip Grima, Joseph Grima u Doreen Grima
V.

Joseph u Rose konjugi Micallef u Mark Micallef

II-Qorti:

1. Din hija sentenza dwar appell imressaq mill-konvenuti Micallef
minn decizjoni tal-Prim’Awla tal-Qorti Civili tal-20 ta’ Marzu, 2019, |i
permezz taghha laqghet it-talbiet attri¢i u pprefiggiet terminu ta’ xahrejn
sabiex il-konvenuti jnehhu l-oggetti kollha i hemm fil-parti tal-ghalga

okkupata minnhom.

Dahla

2. B’rikors mahluf imressaq fis-7 ta’ Settembru, 2016, I-atturi fissru li
I-mejjet Philip Grima kien xtara minghand Francesco Fenech, permezz
ta’ kuntratt pubbliku tas-6 ta’ Mejju, 1966 fl-atti tan-Nutar Dr Carmelo
Lia, I-ghelieqi li jinstabu fil-kuntrada tax-Xghajra, limiti ta’ Faz-Zabbar,
¢joé I-ghalqa ta’ Dora sive Tat-Tombu ta’ madwar tomnejn, konsistenti fi
tliet kanni flimkien, kongunti bil-kamra rurali li hemm fihom; u (b) I-
ghalga Ta’ Dora sive Ta’ Tombu ta’ madwar hames sighan, konsistenti
fzewd kaxxi flimkien, kongunti bil-kamra rurali li hemm fihom, Kkif
soggetti ghac-cens annwu u perpetwu ta’ €1.70c, liberi u franki minn

affarijiet ohra.

3. Dawn I-ghelieqi nxtraw waqt iz-zwieg. Wara |-mewt ta’ Philip
Grima nhar it-2 ta’ Di¢embru, 2015, il-wirt tieghu ghadda ab intestato fuq
I-eredi. Komplew ifissru li ¢-¢ens annwu u perpetwu kien originarjament
jithallas lill-Knisja ta’ San Filippo gewwa I-Isla, u wara lill-Uffic¢ju
Kongunt skont I-iréevuti mehmuza. Dan i¢-Cens kien imhallas sas-sena

li giet ipprezentata |-kawza.

4. Komplew li permezz ta’ kuntratt tal-15 ta’ Settembru, 2005 fl-atti
tan-Nutar Dr Carmelo Lia, il-konjugi Joseph u Rose Micallef taw

b’donazzjoni art ta’ madwar 1170 metri kwadri fil-limiti tax-Xghajra, Haz-

Zabbar lil Mark Micallef meta din ma kinitx proprjeta taghhom imma tal-

atturi.

5. Jghidu li I-konvenuti okkupaw parti mill-ghalqa Ta’ Dora sive Ta’
Tombu billi hallew kontejner, gafas ta’ karozzi, bi¢ciet tal-hadid, White
goods, speed boat, ziemel tat-trakk u oggetti ohra. Dan sar bil-mohbi u
minghajr il-kunsens u |-approvazzjoni taghhom, b’mod abbuziv u llegali
u minghajr ebda titlu validu fil-ligi. L-atturi jsostnu li I-konvenuti gatt ma
kienu fil-pussess ta’ din |-art u geghdin jippretendu li parti minn din |-art

miksuba mill-istess atturi hija proprjeta taghhom.

6. IZzidu li permezz tal-ittra uffi¢jali tat-8 ta’ Lulju, 2016 huma talbu lill-
konvenuti jizgumbraw mill-art u li huma jigu reintegrati fparti mill-
proprjeta mixtrija minn Philip Grima billi I-konvenuti kkuntrattaw b’mod
fazull kuntratt ta’ donazzjoni u approprjaw ruhhom mill-art minghajr ebda

titlu validu fil-ligi.

7. L-atturi ghaldaqgstant fethu din il-kawza u talbu lill-Prim’Awla tal-
Qorti Civili sabiex:

“1.Tiddikjara u tiddeciedi illi I-atturi huma proprjetarji tal-ghalqga Ta’
Dora sive Tat-Tombu ta’ ¢irca tomnejn, konsistenti fi tliet kanni
flimkien kongunti bil-kamra rurali li hemm fihom u tmiss mil-Lbi¢c ma’
Sqaq ta’ Zaqq il-Hajr, mix-Xlokk ma’ beni ta’ Carmelo Buhagiar u
mill-Majjistral ma’ beni ta’ Joseph Vassallo qabel ta’ Grazio Borg li
b’mod abbuziv u llegali I-intimati jippretendu li parti minnha hija
proprjeta taghhom.

Pagna 3 minn 25



App. Civ. 783/2016/1

2. Tordna lill-intimati biex fi Zzmien qasir u perentorju li jigi lilhom
stabbilit minn din il-Qorti jnehhu ‘container’, qafas ta’ karozzi ossija
'scrap’, bicciet tal-hadid, white goods, speed boat, Ziemel tat-trakk u
oggetti ohra.

3. Fin-nuqqas tawtorizza lill-atturi biex inehhu kull ‘container’, qafas
ta’ karozzi ossija ‘scrap’, bicciet tal-hadid, white goods, speed boat,
ziemel ta’ trakk u oggetti ohra u dan a spejjez tal-intimati.

Bl-ispejjez komprizi dawk tal-ittra ufficjali tat-8 ta’ Lulju 2016 u bl-
ingunzjoni tal-intimati ghas-subizzjoni.”

8. ll-konvenuti Micallef ressqu risposta mahlufa fid-29 ta’ Settembru,
2016 u fiha galu hekk:

“It-talbiet tal-atturi rikorrenti ghandhom jigu michuda peress li I-art
mertu tal-kawza hija llum proprjeta tal-eccipjenti u dana Kkif ser
jirrizulta waqt il-kawza. Jinghad li I-esponenti Joseph u Rose konjugi
Micallef kienu ilhom jokkupaw l-art inkwistjoni ghal tlieta u tletin sena
b’mod kontinwu, mhux miksur u pacifiku. Sussegwentement [-art
inghatat b’donazzjoni lill-konvenut Mark Micallef. L-esponenti dejjem
ghamlu dak Ii ghamlu in bona fede [Art. 531(1) tal-Kap. 16 tal-Ligijiet
ta’ Malta] u dana kuntrarjament ghal dak allegat fir-rikors guramentat
u Kif ser jirrizulta waqt il-gbir tal-provi.

Salv ec¢cezzjonijiet ulterjuri.

Bl-ispejjez.”

9. Fid-decizjoni taghha tal-20 ta’ Marzu, 2019, |I-Ewwel Qorti lagghet
it-talbiet attrici u pprefiggiet terminu ta’ xahrejn sabiex il-konvenuti
jnehhu l-oggetti kollha li hemm fil-parti tal-ghalga okkupata minnhom, bl-

ispejjez kontra I-istess konvenuti.

10. Ir-radunijiet tal-Ewwel Qorti li wassluha biex iddecidiet hekk kienu
dawn:

“Ikkunsidrat illi permezz ta’ din il-kawza r-rikorrenti qeghdin
jirrivendikaw proprjeta taghhom fHaz-Zabbar okkupata mill-intimati.

Ir-rikorrenti jsostnu illi huma |-proprjetarji tal-art mertu tal-kawza
odjerna ossia |-ghalqa ta’ Dora, sive ta’ Tombu ta’ cirka tomnejn,
konsistenti fi tliet kanni flimkien kongunti bil-kamra rurali li hemm
fihom u tmiss mil-Lbi¢ ma’ Sqaq ta’ Zaqq il-Hajr, mix-Xlokk ma’ beni
ta’ Carmelo Buhagiar u mill-Majjistral ma’ beni ta’ Joseph Vassallo
qabel ta’ Grazio Borg, u I-ghalqa ta’ Dora sive Ta’ Tombu ta’ Cirka
hames sighan, konsistenti fzewg kaxxi flimkien kongunti bil-kamra
rurali li hemm fihom u i tmiss mil-Lbi¢é ma’ Sqaq ta’ Zaqq il-Hajr,
Nofsinhar ma’ proprjeta ta’ Carmelo Buhagiar u mit-Tramnuntana
ma’ proprjeta ta’ Carmelo Tabone kif soggetti ghac-cens annwu u
perpetwu ta’ €1.70c liberi u franki minn affarijiet ohral.

Jirrizulta Ii din l-art kienet giet akkwistata mill-mejjet Philip Grima
flimkien ma’ martu r-rikorrenti Georgina Grima permezz ta’ kuntratt
tas-6 ta’ Mejju 1966 fl-atti tan-Nutar Dottor Carmelo Lia? minghand
Francesco Fenech, u wara |-mewt tal-imsemmi Philip Grima sehmu
mill-art inkwistjoni ntiret mill-armla tieghu u minn uliedu, ilkoll
rikorrenti.

L-intimati b’kuntratt tal-15 ta’ Settembru 2005 fl-atti tan-Nutar Dottor
Carmelo Lia3, ikkuntrattaw bejniethom kuntratt ta’ donazzjoni fuq din
il-proprjeta. Da parti taghhom, I-intimati jghidu illi I-ghalqa ilha fil-
pussess taghhom ghal tlieta u tletin sena. L-intimati okkupaw parti
mill-ghalqa ta’ Dora sive Ta Tombu billi poggew container, qafas ta’
karozzi ossija scrap, bicciet tal-hadid, white goods, speed boat,
ziemel ta’ trakk u oggetti ohra.

Ikkunsidrat illi l-actio rei vindicatoria hija azzjoni reali li ghandha
bhala oggett taghha r-rikonoxximent tad-dritt ta’ proprjeta tal-attur u
konsegwentement it-tutela ta’ dak id-dritt u r-restituzzjoni tal-haga
reklamata.

lI-ligi trid illi sabiex attur jirnexxi fkawza ta’ din ix-xorta jehtieglu
jipprova d-dominju tal-haga minnu akkwistata legittimament u li tkun
fil-pussess ta’ haddiehor. Min-naha |-ohra meta |-konvenut, fazzjoni
rivendikatorja jinvoka favur tieghu titolu fuq I-art rivendikata, jehtieg li
I-Qorti tezamina t-titolu pretiz mill-konvenut.

Il-konsiderazzjoni tal-pretensjonijiet divergenti tal-partijiet, il-Qorti
gieset illi r-rikorrenti jippremettu illi huma akkwistaw l|-art mertu tal-
kawza permezz ta’ kuntratt tas-6 ta’ Mejju 1966 fl-atti tan-Nutar
Dottor Carmelo Lia%, filwaqt li I-intimati jirrispondu illi huma wkoll

1 Fol. 18.

2 Dok A, fol.4.
3 Dok I, fol. 29.
4 Dok A, fol.4.

ghandhom ftitolu, liema titlu huma jghidu li akkwistaw permezz tal-
preskrizzjoni akkwizittiva trentennali.

Jirrizulta lil din il-Qorti illi r-rikorrenti rnexxielnom jipprovaw li t-titlu
taghhom huwa wiehed originali li jmur lura ghall-kuntratt t'akkwist
taghhom tas-6 ta’ Mejju 1966°. Fil-provenjenza tal-istess kuntratt,
jinghad illi I-venditur kien xtara |-immobbli li kien biegh lir-rikorrenti
fdin il-kawza b’att tan-Nutar Dottor John Micallef Trigona tal-4 ta’
Jannar 19558, Jirrizulta wkoll illi sal-lum ir-rikorrenti jhallsu lill-Uffi¢ju
Kongunt i¢-¢ens annwu u perpetwu fuq din I-art’.

Galadarba |-konvenuti wkoll qeghdin jivvantaw titlu, jehtieg li jigi
ezaminat ukoll it-titlu taghhom. Fil-kuntratt ta’ donazzjoni, I-intimati
iddikjaraw?® li huma:

“akkwistaw din |-ghalqa donata bi preskrizzjoni akkwizittiva ghaliex
Joseph Micallef sa minn gabel ma zzewweg lil din martu Rose,
ippossjeda din |-ghalqa bhala sid, liema pussess kien kontinwu, mhux
miksur, pacifiku, u mhux ekwivoku ghal iktar minn tletin sena u I-
ghalqa qatt ma kienet extra commercium’.

L-intimati qed jirrispondu ghalhekk illi ghandhom titlu fuq il-proprjeta
inkwistjoni permezz tal-preskrizzjoni trentennali. L-Artikolu 2143 tal-
Kodici Civili jipprovdi illi:

“L-azzjonijiet kollha, reali, personali, jew misti jagghu bil-preskrizzjoni
gheluq tletin sena, u ebda oppozizzjoni ghall-preskrizzjoni ma tista’
ssir minhabba n-nuqgas ta’ titolu jew ta’ bona fidi.”

Fil-kawza fl-ismijiet Antonio Pace v. Rev Henry Abela de¢iza fil-5
ta’ Lulju, 2004 gie ritenut illi:

“Fil-kaz tal-preskrizzjoni akkwizittiva trentennali ma hemmx bzonn il-
“giusto titolo” u lanqas il-“buona fede” minhabba I-elementi tat-trapass
taz-zmien u dak tal-pussess. Biex il-pussess trentennali jaghti lok
ghall-uzukapjoni, hemm bzonn li ma jkunx ekwivoku, u i jkun “animo
domini”.

B’hekk jinghad illi I-pussess li jrid jigi ppruvat ghandu jkun wiehed
animo domini. IlI-Qorti taghmel referenza ghal sentenza ta’ din il-
Qorti diversament preseduta, fl-ismijiet, Joseph Aquilina v. Sunny
Homes Limited, deciza 5 ta’ Ottubru 2004, fejn gie ritenut:

“Ili dak li jmiss li jigi deciz fdan l-istadju hija |-pretensjoni attri¢i dwar il-
proprjeta tal-isqaq. F’dan ir-rigward jigi osservat li |-attur qed jibbaza I-
pretensjoni tieghu fuq il-pussess ad usucapionem ossia |-preskrizzjoni
akkwizittiva ta’ tletin sena Ili ghandha bhala I-elementi taghha il-

5 Dok A. Fol.4.
6 Fol. 53.
7 Dok H, fol.23.
8 Fol. 27.

pussess legittimu bir-rekwiziti kontemplati fl-Artikolu 2107 tal-Kap.16 u
¢joe Ii I-pussess ikun kontinwu ghal dan it-tul taz-zmien, pussess mhux
miksur, pubbliku u mhux ekwivoku ghaz-zmien li tghid il-ligi [App.Civ.
Borg v. Farrugia nomine et [1957] Vol.XLI.1.168; App.Civ. Stella
Briffa v. Caterina Scicluna [1954] Vol. XXXVIII; u Chetcuti et v. Xerri
dec¢iza 31 ta’ Mejju 1996]. L-oneru ta’ din il-prova tirrisjedi
esklussivament fuq min qed jallegaha, fdan il-kaz [-attur, fuq |-
istregwa tal-massima onus probandi incumbit ei qui dicit non ei qui
negat; u fid-dottrina u I-gurisprudenza hija deskritta bhala prova
dijabolika stante li jehtieg li tkun univoka fis-sens li ma tregix jekk ic-
Cirkostanzi ta’ fatt jistghu jaghtu lok ghall-interpretazzjoni.”

Inoltre kif ritenut mill-Qorti tal-Appell fis-sentenza tas-16 ta’
Di¢cembru, 2004, fl-ismijiet Nazzareno Fenech v. Mada Developers
Limited et:

‘Di diritto ghandu jinghad Ii din ix-xorta ta’ preskrizzjoni
trigenarja, ma tirrikjedi la titolu u lanqas “buona fede”. Dan ifisser
li bis-semplici pussess legittimu ta’ tletin (30) sena, il-possessur
tal-hadga jakkwista |-proprjeta tal-haga posseduta minnu. B’dan
iI-mod tali possessur jakkwista allura l-azzjoni biex jirrivendika
dik il-haga kontra kwalunkwe persuna, anki kontra [-istess
proprjetarju taghha precedenti.

Premess is-suespost, ghal fini ta’ effikacja ta’ azzjoni bhal dik
ezercitata mill-attur, biex jigi radikat I-element ta’ akkwizittiva, din
ix-xorta ta’ preskrizzjoni tippresupponi I-pussess legittimu li trid
il-ligi ghaz-zmien kollu tat-trentennju. Hu maghruf inoltre Ii I-
elementi tal-pussess civili f'dan il-kaz, huma tnejn: dak materjali,
jigifieri I-poter ta’ fatt fuq il-haga; u I-iehor intenzjonali, jigifieri I-
animu tal-possessur li jgawdi d-dritt fuq il-haga bhal li kieku hu
kien il-proprjetarju taghha. Dan ifisser mela li ma jikkostitwixxix
pussess civili dak li jonqos fih wiehed jew iehor minn dawn iz-
zewg elementi.”

Din il-Qorti filwaqt li taghmel dawn il-principji taghha wkoll, tqis li
fdan il-kaz, Il-intimati ma rnexxielhomx juru kontinwita ta’ pussess
materjali fuq il-proprjeta de quo da parti ghaz-zmien mehtieg sabiex
Jigi ppruvat id-dekors ta’ tletin sena.

Emanuel Mizzi, xehed hekk bl-affidavit dwar I-intimati®: - “huma qatt
ma hadmu I-ghalqa tat-Trombu ghax il-parti li kienet tinhadem dejjem
inhadmet minni.” B’hekk jinghad illi dan ix-xhud indipendenti gqatt ma
ra lill-intimati jahdmu I-ghalqa.

Din il-Qorti tirreferi wkoll ghax-xhieda tal-intimat Joseph Micallef
stess fejn dan xehed illi huwa kien ilu fl-ghalqa madwar erbghin sena
u li Emanuel Mizzi kien izomm iz-ziemel tieghu fghalga ohra'®. Pero

9 Dok GG2, fol.8.
10 Fol. 98.

jirrizulta illi l-art mertu tal-kawza hija art wahda, u mhux ghelieqi
separati. Dan fil-fatt jirrizulta mix-xhieda ta’ Alan Scicluna! illi xehed
ghar-rigward tal-proprjeta J42394 ossia |-ghalqa Ta’ Dora jew Tat-
Tombru, Xghajra, Haz-Zabbar, illi din hija ghalga wahda u i
tappartjeni lil Philip Grima. 1I-Qorti wara li fliet il-provi kollha dwar
x'uzu seta’ kien qieghed jaghmel Joseph Micallef mill-ghalqa
inkwistjoni, mhijiex sodisfatta li huwa pposjeda |-ghalga “animo
domini” ghaz-zmien kollha kif trid il-ligi.

Ghalhekk din I-e¢¢ezzjoni tal-intimati ma jisthoqqilhiex li tintlaqa’.

[I-Qorti ssib li r-rikorrenti sehhilhom jipprovaw Ii t-titlu taghhom huwa
wiehed b’sahhtu bizzejjed, sabiex jikkonvinci lil din il-Qorti Ii I-ewwel
talba tar-rikorrenti jisthoqqilha li tigi milqugha, anke peress li, kif
intgal, I-intimati ma sehhilhomx iressqu I-provi mehtiega biex isostnu
l-pussess mehtieg taht il-preskrizzjoni akkwizittiva vantata
minnhom.”

11. ll-konvenuti appellaw minn din is-sentenza b’rikors imressaq fit-8

ta’ April, 2019 b’zewg aggravii.

12. L-atturi wiegbu permezz tar-risposta taghhom tad-29 ta’ April,

2019 u taw ir-ragunijiet ghala r-rikors tal-appell ghandu jigi mi¢hud.

13. Inzamm smigh fit-8 ta’ Gunju, 2023 u minn hemmhekk il-kawza

thalliet sabiex tinghata s-sentenza Illum.

Konsiderazzjonijiet

14. llli din hija azzjoni rivendikatorja.

11 Fol. 94.

15. ll-konvenuti laqghu ghall-azzjoni attrici billi sostnew li huma kisbu
[-art li huma jokkupaw bil-moghdija taz-zmien, c¢joé bil-preskrizzjoni

trigenarja.

16. llli huwa maghruf li I-e¢¢ezzjoni tal-preskrizzjoni taht I-Artikolu
2143 tal-Kodi¢i Civili tista’ tkun kemm wahda estintiva (jigifieri,
mahsuba li twaqqaf l-azzjoni li tkun bdiet il-parti |-ohra) dagskemm
wahda akkwizittiva (jigifieri, mahsuba li tasserixxi fil-parti e¢cipjenti d-

dominju skont il-htigijiet mitluba fil-ligi nnifisha).

17. llli biex il-preskrizzjoni tat-tletin sena tant I-Artikolu 2143 twassal
ghall-effetti ta’ uzukapjoni fmin jinvokaha, jehtieg li jintwera li huwa kellu
I-pussess ghal zmien tletin sena u li dan il-pussess kien bhala sid il-

haga (uti dominus).

18. Minbarra dan, huwa mehtieg ukoll li I-imsemmi artikolu jingara
flimkien mal-Artikolu 2107(1) tal-istess Kodici, li jfisser x’ghamla ta’
pussess huwa mentieg. F’dan il-kaz, il-ligi trid li I-pussess ikun kontinwu,
bla xkiel minn haddiehor (“pacifiku”), fid-dieher u mhux ekwivoku
(“esklussiv”), b’'mod li min kif tkun ghaddejja |-preskrizzjoni kontrih seta’
jkun jaf — ukoll jekk fil-fatt ma kienx jaf — li I-pussessur gieghed izomm
b’dak it-titolu (App. Civ. 2.3.1962 fil-kawza fl-ismijiet Salvatore Spiteri

v. Francesco Saliba (Kollez. Vol: XLVI.i.149)). Fuq kollox, fejn il-kisba

ta’ titolu bil-preskrizzjoni t-twila titgajjem minn xi parti fkawza, ikun
mehtied ukoll li dik il-parti turi b’sehh minn meta tkun bdiet il-pussess
kwalifikattiv taghha fuq dik il-haga (P.A. PS 27.6.2003 fil-kawza fl-
ismijiet Salvino Testaferrata Moroni Viani et v. Francis Montanaro
(mhix appellata)). F’kaz bhal dan, madankollu u sakemm il-pussess
ikollu I-kwalitajiet li ssemmew aktar gabel, il-pussess li jkun haddan u
zamm Xxi antenat immedjat tal-attwali pussessur jghodd ukoll ghall-finijiet
tal-ghadd taz-zmien mehtieg biex inissel it-titolu b’uzukapjoni (ara s-
sentenza tal-Prim’Awla tal-Qorti Civili tal-15 ta’ Frar, 2012 fil-kawza fl-
ismijiet Antonia Barbara pro et nomine v. Grace Darmanin pro et
noe, ikkonfermata mill-Qorti tal-Appell fis-sentenza tat-30 ta’ Settembru,

2016).

19. F’'din l-istess sentenza ta’ Antonia Barbara pro et nomine v.
Grace Darmanin pro et noe, il-Prim’Awla tal-Qorti Civili kompliet
tfisser:

“.., ladarba kienet I-imharrka li qajmet |-e¢¢ezzjoni tal-akkwist bil-
preskrizzjoni, jaqa’ fuqha Ii turi kif imiss li r-rabta taghha (jew tal-
awtur taghha) mal-ghalqga mertu tal-kaz kienet tali li, filwaqt li
toqghod ghall-htigijiet fuq imsemmija, kienet teskludi b’mod car i b’xi
mod l-atturi setghu huma wkoll bnew rapport guridiku mal-istess gid
(Mag (Gh) AE 10.8.2009 fil-kawza fl-ismijiet Clementa Xuereb et v.
Rose Muscat et). Riedet tipprova wkoll li I-pussess gawdut minnha
(u mill-imharrkin I-ohrajn, minn missierha, hutu u nannuha Fawstinu
Gerada qabilhom) kien wiehed mhux biss animo domini, izda wkoll
imsahhah bil-kwalitajiet |-ohrajn mitluba mil-ligi: fdan ir-rigward, |-
atturi ma kien jehtigilhom jippruvaw xejn, jekk mhux il-mala fidi tal-
imharrkin jew l-awturi taghhom (App. Civ. 21.2.1996 fil-kawza fi-
ismijiet Sciberras v. Vella et (Kollez. Vol: LXXX.i.398)). Min
jecepixxi favurih il-preskrizzjoni akkwizitiva tat-tletin sena m’ghandux
huwa nnifsu ghalfejn jipprova li zamm il-haga b’bona fidi, minhabba i

l-ligi tipprezumi I-bona fidi (App. Civ. 9.2.2001 fil-kawza fl-ismijiet
Spiteri v. Baldacchino (Kollez. Vol: LXXXV.ii.47));

llli, madankollu, I-fatt wahdu Ii |-parti mharrka tallega Ii hija sidt il-
haga li I-parti attri¢i trid tirrivendika ghaliha, ma jehlisx lill-parti attrici
rivendikanti mill-htiega Ii turi xorta wahda u b’mod xieraq li hija
tassew ghandha titolu tajjeb ghal dik il-haga i tkun suggett tar-
rivendika (Mag (Gh) AE 26.9.2007 fil-kawza fl-ismijiet Mario Gauci
et v. Grezzju Xuereb et noe (mhix appellata)). U |-prova ta’ dak it-
titolu tajjeb ma titwettaqx biss u semplicement billi tingieb il-prova li |-
parti mharrka m’ghandhiex titolu (P.A. PS 28.3.2003 fil-kawza fl-
ismijiet Prof. Carmelo Apap Bologna Sceberras D’Amico
Inguanez v. Emanuel Sammut). Il-prova tat-titolu trid tkun wahda
pozittiva fi hdan il-parti attrici rivendikanti (P.A. MCH 12.10.2011 fil-
kawza fl-ismijiet Martin Aquilina et v. Ludgarda sive Riccarda
Borg et (mhix appellata)).”

20. ll-konvenuti ressqu zewg aggravji li jirkbu fug xulxin u

ghaldagstant se jitgiesu f'daqqga.

21. Permezz tal-ewwel aggravju, il-konvenuti sahqu li I-Ewwel Qorti

rragunat b’'mod hazin meta tat piz ghall-fatt li huma kienu jahdmu biss
parti mill-art u mhux it-territorju kollu proprjeta tal-atturi. Dan il-fattur gatt
ma kellu jittiehed in konsiderazzjoni biex tirnexxi d-difiza taghhom.
Jghidu li mill-provi rrizulta li kienu ilhom fl-ghalqga xi erbghin sena u kienu
jzommu l-art gisha taghhom ghaliex mal-atturi gatt ma tkellmu jew gew
avvicinati minnhom. Jghidu li ma jistghux jifhmu kif [-Ewwel Qorti
rragunat dwar il-fatt li I-ghelieqi mhux separati u li huma kellhom biss
parti mit-territorju. Jishqu li ghall-finijiet ta’ ezekuzzjoni wrew b’mod ¢ar

liema kienet dik il-parti mir-raba’ li kienu jippossjedu huma u b’hekk I-

Ewwel Qorti kellha tiddikjara li I-parti mizmuma minnhom bil-moghdija

taz-zmien kellha tibqa’ taghhom.

22. lkomplu li I-Ewwel Qorti sahhet il-konvin¢iment taghha ghal raguni
hazina li biex tirnexxi din I-azzjoni dak li jkun irid bilfors jokkupa ghal
tletin sena t-territorju kollu tas-sid. L-Ewwel Qorti ghamlet dan meta
rreferiet ghax-xhieda ta’ Emanuel Mizzi, izda fil-fehma tal-istess
appellanti x-xhieda ta’ Mizzi ssahhah it-tezi taghhom. Dan Mizzi kien
izomm ziemel f'parti ohra minn dan it-territorju u jghid i fejn kien izomm
iz-ziemel ma kienx jinhadem mill-appellanti ghaliex dawn kienu jahdmu
parti ohra. Jghidu li I-Ewwel Qorti kkonkludiet li la huma ma kinux
jahdmu t-territorju kollu imma biss parti minnu, mela allura ma kellhomx
dritt jinvokaw I-preskrizzjoni akkwizittiva. Jishqu li huma febda waqt tal-
kawza ma qalu li kienu jahdmu t-territorju kollu, izda huma jridu
jiddefendu biss dik il-parti li verament kellhom pussess fugha bid-drittijiet
li ttihom il-ligi. Jekk xejn Mizzi ffirma dokument maghhom li biex jac¢edi
ghall-post fejn kien izomm iz-ziemel huwa, jac¢edi minn fuq dik il-parti
tal-art mizmuma minnhom. Dan il-fattur wahdu juri li fl-inhawi, Emanuel
Mizzi biex jidhol ghall-ghalga fejn kien izomm iz-ziemel, kien jaf biss
lilhom. Huwa ma marx jitlob permess lil Grima ghaliex hadd ma kien jaf

bihom fdawk in-nahat.

23. Fit-tieni_aggravju taghhom, l-appellanti jsemmu |i meta wiehed

jagra s-sentenza appellata hemm bosta kwotazzjonijiet ta’
gurisprudenza li fil-fehma taghhom jaghtu ragun lilhom. Minkejja dan, I-
Ewwel Qorti kkonkludiet li huma ma rnexxielhomx jippruvaw kontinwita
ta’ pussess materjali fuq il-proprjeta inkwistjoni ghaz-zmien mehtieg
sabiex jigi ppruvat li ghaddew tletin sena. Jghidu i I-provi juru
ezattament il-kuntrarju ta’ dak li galet I-Ewwel Qorti. Barra minn hekk,
jghidu li dwar il-kwistjoni tal-okkupar tal-art mill-atturi fil-kawza, I-
affidavits tal-atturi jikkon¢entraw aktar fuq it-titlu taghhom izda meta
jixhdu dwar l-appellanti huwa ovvju li jew ma jghidux il-verita jew
jitkellmu fuqg dan il-punt b’'mod evaziv hafna. Isostnu li huma xehdu
b’mod konsistenti u anke I-bdiewa kollha tal-inhawi fis-sens li Joseph
Micallef kien trabba f'dik il-parti tat-territorju li gieghed jivvanta dritt fuqu.
L-atturi Grima gatt ma kellmuhom jew galulhom li hemm kien taghhom.
Jghidu i parti mill-hamrija kienet tinhadem u fparti ohra kienu jinzammu
Xi ingenji ghal kwazi erbghin sena bhallikieku [|-art kienet taghhom.
Jghidu li l-atturi Grima bdew dawn il-pro¢eduri meta I-akkwata dahlet fl-
iskema tal-bini u bir-ragun din hija |-motivazzjoni taghhom, perd ma

jistghux issa jcahhdu d-difiza taghhom milli tirnexxi.

24. L-atturi lagghu ghal dawn l-aggraviji billi galu li huma gabu prova
shiha tat-titlu taghhom. Jistaqsu kif qatt l-appellanti seta’ kellhom

pussess separat u esklussiv meta r-raba’ inkwistjoni kienet tinhadem

biss minn Emanuel Mizzi li jeskludi |-pussess ta’ terzi fir-raba’ li kien
jahdem ghan-nom tas-sid Philip Grima. Jghidu li l-appellanti setghu
jidhlu ghall-kac¢a fdin ir-raba’ fis-sieghat bikrin ta’ filghodu perd
b’dagshekk ma jaghmlux pussess miftuh u animo domini fuq ir-raba’ li
kienet gieghda tinhadem minn Emanuel Mizzi. Jistaqsu kif qatt il-
konvenuti appellanti jista’ jkollhom pussess tal-oggett dagslikieku kien
taghhom jew pussess separat u esklussiv meta Joseph Micallef waqqaf
lill-istess Nutar milli jwettaq ricerki fuq l-art inkwistjoni meta saret id-
donazzjoni lil ibnu u ddikjara li din ir-raba’ kienet ilha fil-pussess tieghu
ghal aktar minn tletin sena. B’dik id-dikjarazzjoni tieghu stess juri li tul iz-
zmien kien jaf li r-raba’ ma kinitx tieghu imma kien ippretenda li ssir
tieghu ghaliex ippretenda li ghaliex kien imur ghall-kac¢a ghal certu
zmien saret tieghu. Dan huwa serq ta’ raba’ li qatt ma kienet fil-pussess
tieghu, li kien jaf li ma kinitx tieghu, li gatt ma kien xtraha, li kien hemm
persuni ohrajn li kienu geghdin jandmu parti minn din ir-raba’ li gatt ma
raw lil hadd gewwa fiha, liema persuni bhal Emanuel Mizzi kien jghix
facCata tal-istess raba’ li zgur f'xi zmien kien jinduna li dawn I-appellanti

kienu b’xi mod dahlu fir-raba’ tul dawn I-ahhar tletin sena.

25. |komplu jghidu li huma ressqu xhieda ta’ terzi persuni li ssahhah I-
argument taghhom li l-appellanti ma kellhomx il-pussess tar-raba’.
Jirreferu ghax-xhieda ta’ Emanuel Mizzi li fxi Zmien kien qieghed

jokkupa din Il-istess ghalqa, li kienet ghalqga wahda, u li wara li rcieva

ittra minghand Philip Grima halla I-istess pussess biex b’hekk il-pussess
tal-appellanti ma seta’ qatt kien esklussiv u animo domini, meta fdin I-
ghalga kien hemm nies ohra li jidhlu fiha. Tant huwa hekk li rrizulta wkoll
li certu Kenneth Abela kien ukoll juza din I-ghalqa u jdahhal iz-ziemel sa
Gunju jew Lulju 2016. Jghidu li kien ghall-habta ta’ Mejju 2016, li huma
saru jafu li xi hadd beda jixhet I-ingenji fuq I-art taghhom u wara li tkixxfu

mexxew billi pprezentaw il-pro¢eduri tal-lum.

26. i kemm wagqt is-sottomissjonijiet finali kif ukoll mill-provi, jirrizulta
li t-titlu tal-atturi fug il-medda tal-art kollha mhux kontestat. Tajjeb i
jinghad li I-art tal-atturi hija akbar minn dik il-parti li I-konvenuti jsostnu li

kisbu bil-preskrizzjoni trentennali.

27. Fi kwalunkwe kaz, I-Ewwel Qorti gharblet tajjeb id-dokumenti
ezebiti mill-atturi konsistenti fil-kuntratt ta’ xiri u bejgh tas-6 ta’ Mejju,
1966 li permezz tieghu Philip Grima xtara minghand Francesco Fenech
l-ghelieqi fih imsemmija. Gie ezebit ukoll il-kuntratt tal-4 ta’ Jannar, 1955
li permezz tieghu Francesco Fenech xtara dawn l-istess ghelieqi. Fuq
dawn I-ghelieqi jithallas ¢ens, liema ¢ens baqga’ jithallas mill-istess Philip
Grima li ghall-ewwel kien jithallas lill-Knisja ta’ San Filippo gewwa I-Isla
u sussegwentement lill-Uffic¢ju Kongunt hekk kif jirrizulta mid-dokumenti
ezebiti mill-atturi. Dawn |-ghelieqi gew ukoll dikjarati fid-dikjarazzjoni

causa mortis wara I-mewt ta’ Philip Grima.

28. ll-konvenuti Micallef geghdin jippretendu biss bi¢¢a (parcel) mill-
art tal-atturi. Huma qeghdin isostnu li kisbu I-bic¢a art okkupata

minnhom b’rihet I-Artikolu 2143 tal-Kodi¢i Civili.

29. Fis-sentenza tal-Qorti tal-Appell tas-7 ta’ Lulju, 2006 fil-kawza fl-
ismijiet Lawrence Sciberras v. Joseph Sciberras et gie mtenni:

“I-ligi tirrikjedi li I-pussess ikun pubbliku u mhux ekwivoku biex it-terz
interessat ikollu sewwa sew |-opportunita li jikkontrolla x’inhu jigri fug
l-art tieghu u t-terz jitlef I-interess tieghu fuq l-art jekk jara jew seta’
jinduna x’kien qed jigri u ma jaghmel xejn. F’dan ir-rigward, il-Prim
Awla tal-Qorti Civili fil-kawza fl-ismijiet Dr. Louis Vella et v. Joseph
Gatt et (12 ta’ April 2002) ikkwotat [-awtur Baudry-Lacantinerie li
jghid li —

occore sempre, perché il possesso possa operare la prescrizione, che
si sia manifestato con atti sufficientemente ripetuti per avvertire il
proprietario che si minaccia il suo diritto e metterlo in grado di
opporsi...”

u Ziedet li:
Jekk ma qed jigri xejn barra mis-soltu fuq il-proprjeta tieghu, il-
proprjetarju m’'ghandux ghalfejn jigi mé¢ahhad minn hwejjgu... Li tghid
li hemm tieghi minghajr ma tasserih b’atti esterni fuq l-art stess, mhux
bizzejjed...”
30. Ghalkemm il-pussess ta’ tletin sena ghall-finijiet tal-preskrizzjoni
akkwizittiva jista’ jkun anke wiehed mala fede, u ¢joe fejn il-possessur
ikun fil-fatt jaf li I-art li huwa ged jokkupa mhix tieghu, huwa necessarju li
jippossjediha dagslikieku kienet tieghu: dan ifisser li ma joqghodx lura
milli jaghmel affarijiet li jista’ jaghmel is-sid stess (ara s-sentenza tal-

Qorti tal-Appell tas-26 ta’ Mejju, 2021 fil-kawza fl-ismijiet Amabile

Camilleri et v. Samuel sive Sunny Baldacchino).

31. Induru ghall-kaz taghna, Joseph Micallef xehed permezz ta’
affidavit mahluf fJannar, 2017. Qal li kellu 62 sena u li kien ilu li dahal
fdin il-bicéa ghalga minn mindu kellu dsatax-il sena u allura jigi li
gieghed jghid li kien ilu fil-pussess tar-raba’ 42 sena, ¢joé mis-sena
1975. Jigi nnutat li filwaqt li fir-risposta mahlufa jinghad li I-ghalqa kienet
ilha fil-pussess tal-konvenuti ghal 33 sena, fl-affidavit li sar ftit xhur wara
dawn is-snin zdiedu ghal 42 sena! L-appellant Micallef jghid li huwa kien
imur fl-ghalga biex imur ghall-kac¢a regolament u r-raba’ ma kienx
jinhadem u kemm kien tella’ dura. Jghid ukoll li kien jizra’ xi haxix ghall-
k¢ina u ghamel xi sigar minhabba |-kac¢a biex jigbed lit-tajr. Jghid i |-
ghalga kien fiha bi¢¢a hajt bhala gsami li m’ghadux hemm. Ifisser li
mas-snin kien zdied il-bini fl-inhawi u billi ma setax jispara arma fanqas
minn mitejn metru mill-abitat, ir-raba’ ma baqax tajjeb ghal skopijiet ta’
kac¢a. Minn dak iz-zmien ir-raba’ bdiet tintuza biex huwa u ibnu Mark
izommu l-ingen;ji li ibnu juza ghal xoghlu. Fil-kontroezami qal li Emanuel
Mizzi kien izomm iz-ziemel f'ghalqa ohra aktar ‘il fug fejn hemm kamra u

mhux fl-ghalqa inkwistjoni.

32. Xhieda ohra mressga mill-konvenuti xehdu i kienu jmorru fl-

ghalga ghall-kac¢a ma’ Joseph Micallef.

33. Jirrizulta izda li maz-zmien kien hemm certu Leli Mizzi li okkupa
parti mill-art tal-atturi bla permess. Biss fil-31 ta’ Jannar, 2011 intbaghtet
lil dan Mizzi ittra uffi¢jali minn Philip Grima li ghaliha kien hemm twegiba
fit-2 ta’ Marzu, 2012. Wara hafna tahbit, Mizzi hareg mill-ghalga u
ghamel affidavit. Flok Mizzi dahal Kenneth Abela wara li kien kellem il

Philip Grima u dahal bil-kunsens tieghu fir-raba’.

34. Fl-affidavit tieghu Emanuel Mizzi xehed testwalment li; “Fparti
ohra mill-ghalqa li naf Ii hija ta’ Philip Grima, Guzi Micallef u ibnu Mark
ghandhom xi karozzi mkissrin li kienu jwaddbu hemmhekk. Huma gatt
ma hadmu I-ghalqa tat-Tombu ghax il-parti li kienet tinhadem dejjem
inhadmet minni. Kenneth Abela li dahal warajja fl-ghalga ma jahdimhiex
u juza l-ghalqa ghaz-ziemel tieghu. Ta’ Micallef juzaw parti mill-ghalqa

biex jitfghu I-imbarazz tal-karozzi taghhom.”

35. Min-naha l|-ohra, Kenneth Abela xehed li fis-sena 2014 Philip
Grima kien krielu bic¢a art biex ipoggi z-ziemel. Din kienet imdawra
b’¢int. Ghamel xi sena u nofs fiha. Bint Philip Grima kec¢c¢ietu minnha u
Xi sitt xhur wara tatu I-kunsens taghha mill-gdid biex jidhol fiha. Xorta
spicca hareg minnha ghaliex darba marret Doreen Grima u bdiet
issemmi li I-art taghhom hija aktar mill-ghalga li kien fiha huwa. Qaltlu
biex ma jhalli lil hadd jitfa’ affarijiet aktar hemm u qgisu ma riedx jidhol

finkwiet. Darba ra li nxtehtu xi kontejners u kien avzaha. Dan kien lejn I-

ahhar tas-sena 2015 u bidu tas-sena 2016. Huwa ma kienx jaghmel hin
twil u kien imur wara x-xoghol. Huwa gharaf il-pjanta ezebita mill-atturi
mar-rikors mahluf. Ma kienx jaf ta’ min kienet I-art barra x-xatba pero gal
li I-art barra x-xatba ma kinitx tinhadem. Gieli kien ikollhom xi trakk |-
intimati. Fil-kontroezami xehed li meta mar ma’ Philip Grima kienu
waqfu fejn ix-xatba. Ma qallux li barra x-xatba kien tieghu. Doreen

Grima qaltlu li barra x-xatba huwa taghhom.

36. Mill-assjem tal-provi ghalhekk jirrizulta li kuntrarjament ghal dak li
xehed l|-appellant Joseph Micallef I-art li gieghed isostni li ilha erbghin
sena fil-pussess tieghu ma kinitx tinhadem. Ta’ interess huma I-
affidavits li nhalfu quddiem in-Nutar Dottor Carmelo Lia fit-23 ta’ April,
2012 u s-16 ta’ April, 2012 minn Joseph Scerri u Emanuel D’Amato i
ddikjaraw li huma minn dejjem kienu jafu li din I-ghalqga kienet ta’ Joseph
Micallef u li hadd ma pprova jke¢¢ih. D’Amato ddikjara hekk b’referenza
ghall-appellant Joseph Micallef, “..minn zghoziti niftakar li din I-ghalqa
kien jokkupa hu mhux billi jahdimha izda biex izomm fiha I-affarijiet tax-
xoghol tieghu. Hu kien juzaha s-sena kollha u fl-istagun tal-kacc¢a kien

Juzaha ghal dan id-delizzju tieghu ukoll.”

37. Meta xehed quddiem I-Ewwel Qorti Joseph Scerri jghid li kienu
jkunu fl-ghalga ghall-ka¢¢a u li darba talab lil Joseph Micallef biex

jahdem l-art. Sinjal ukoll li I-art ma kinitx tinhadem minn Micallef. Dan ix-

xhud qal li r-raba’ gatt ma kienet tinhadem minn hadd inkluz minn Mizzi.
Xehed ukoll li lil Kenneth Abela ma jafux. Qal ukoll li ma jaf lil hadd
b’Zziemel hemmhekk. Ix-xhieda ta’ dan ix-xhud ma tantx tista’ titwemmen
anke ghaliex I|-istess appellant Joseph Micallef gharaf |i Mizzi kien
izomm ziemel anke jekk gal li kien izommu f'ghalga aktar ‘il fug. L-istess
jista’ jinghad ghax-xhieda ta’ Emanuel D’Amato, li fl-ahhar mill-ahhar
jghid li huwa miz-Zurrieq li xehed li kien imur fl-ghalga fil-Fidud u anke

fost il-gimgha fiz-zmien tal-kac¢a u tas-sajd.

38. Min-naha |-ohra l-appellant Mark Micallef, li fiz-zmien tal-affidavit
kellu erbghin sena, xehed biss li, “Fil-bidu |-art kienet tintuza minn
missieri biex jizra’ xi haga fiha u anke ghall-kacc¢a. Jiena sa minn dejjem
niggerra fdina l-art u maz-zmien meta jiena bdejt nikber u I-bini fl-
akkwata zdied, I-art bdejna nuzawha biex nipparkjaw il-vetturi u peress li
jiena dilettant tal-karozzi tal-giri kont ukoll nahdem fdin [-art fuq il-
karozza tieghi.” Kompla jixhed li huwa kuntrattur zghir u jhalli xi ingenji u

oggetti ohra fuq din I-art.

39. Dwar ix-xhieda ta’ Mark Micallef din il-Qorti tqis li meta huwa jghid
li fil-bidu I-art kienet tinzera’ ma jistax jitwemmen. Skont missieru huwa
kien ilu fir-raba’ sa mis-sena 1975. Mark Micallef twieled sena wara u

ghalhekk zgur ma jistax jixhed dwar x’kien jigri qabel ma twieled jew fl-

ewwel snin ta’ hajtu meta zgur ma jistax izomm amment ta’ dak li kien

jigri.

40. Huwa ovvju ghalhekk li ghall-perjodu twil din il-bi¢¢a raba’ jekk
intuzat kien biex issir kac¢a minnha. Ghalhekk ma jistax jinghad li I-
pussess kien fid-dieher ghaliex ghall-kac¢a wiehed ma jaghmilx granet
shah kuljum. B’hekk ma jistax jitgies li tul il-perjodu Ili I-ghalga ntuzat
ghall-ka¢ca I-pussess kien jissodisfa |-element tal-pubblicita hekk kif trid

il-ligi.

41. ll-konvenuti jsostnu li bdew jixhtu I-ingenji u oggetti ohra. Huma
jongsu li jsemmu data jew sena meta bdew jixntu l-oggetti jew vetturi.
Fl-aghar ipotezi ghalihom, galadarba Mark Micallef twieled fis-sena
1976, prezumibilment seta’ jsuq I-ingenji ta’ tmintax-il sena li tigi s-sena

1994.

42. Intgal mill-Qorti tal-Appell fis-sentenza taghha tal-4 ta’ Marzu,
2019 fil-kawza fl-ismijiet Anthony E. Guillaumier et v. Daniel Orsini
“Fil-fatt langas ma ssemmiet data minn meta George Orsini beda
jippossjedu. Mhuwiex bizzejjed li I-imsejjah fil-kawza jghid “Din kienet
minn dejjem fidejn missieri George Orsini” minghajr ma jitressqu provi

konkreti.”

Pagna 21 minn 25



App. Civ. 783/2016/1

43. Mod iehor jinghad li ma jistghux I-appellanti jkunu evazivi
dagskemm kienu u jippretendu li I-Qorti ttihom ragun. Dan barra mill-fatt
li anke ghalkemm l-appellanti jghidu li ppossedew I-art, is-snin ta’ kemm
kien dan il-pussess inbidlu u ma kienx hemm konsistenza min-naha
taghhom. ll-prova ta’ minn meta kellu jibda ghaddej iz-zmien favurinom
kienet taga’ fughom. Kif diga nghad il-perjodu ta’ meta nghad li kien isir
kac¢a minn fuq din ir-raba’, jekk dan sehh verament ghaliex anki hawn
iI-Qorti mhix konvinta ghalkollox, ma setax jitgies ghall-moghdija taz-

zmien.

44. Ghal dak li huwa z-zmien meta I-appellanti jghidu li bdew jixhtu I-
ingeniji, vetturi u oggetti ohra, fl-ahjar ipotezi dan kien f'perjodu aktar
recenti. Jirrizulta izda li |-atturi baghtu ittra uffi¢jali fis-sena 2016 u fethu

I-kawza fl-istess sena meta allura kienu ghaddew biss 22 sena.

45. L-argument imressaq mill-konvenuti li Emanuel Mizzi u Kenneth
Abela hadu I-permess minghand il-konvenuti biex jghaddi minn fuq l-art
taghhom u li dan ifisser li ghal kulhadd kien maghruf li |-art kienet
taghhom mhuwiex ta’ fejda ghall-istess konvenuti. Ma ffisser xejn u dan
meta tressqu provi li jmorru kontra |-pretensjoni taghhom li huma kienu

geghdin jippossjedu l-art animo domini.

46. Il-konvenuti argumentaw ukoll li I-Ewwel Qorti zbaljat meta tat piz
ghall-fatt li I-art li jokkupaw il-konvenuti hija biss parti minn art akbar. Din
iI-Qorti ma taqbilx ghaliex bhala fatt irrizulta li I-ghalga inkwistjoni ma
kellhiex gsami u b’hekk verament kienet art wahda u ma kienx facli
allura biex is-sidien setghu jindunaw li I-art kienet gieghda tigi okkupata
mill-appellanti meta jidher li kien hemm ukoll terzi li kienu jidhlu fdin ir-

raba’.

47. Barra minn hekk irrizulta li I-istess Philip Grima u wliedu matul is-
snin baqghu juru interess fl-istess ghelieqi proprjeta taghhom. Tant li
meta Philip Grima nduna li Emanuel Mizzi okkupa parti mill-art minghajr
kunsens tieghu u ghalhekk bla jedd, ha I-pro¢eduri legali li wasslu

sabiex Mizzi hareg mill-art.

48. L-appellanti sahqu hafna li I-Ewwel Qorti rragunat li ghaliex huma
ma hadmux it-territorju kollu allura ma setghux jippreskrivu favur
taghhom. L-Ewwel Qorti ma gqalitx li a priori huma ma setghux
Jjippreskrivu favurihom ghaliex okkupaw biss parti minn territorju akbar,
izda meta gharblet il-provi kkonkludiet li ladarba rrizulta i |-art kienet art
wahda li fiha kienu jidhlu terzi, apparti l-istess appellanti, ma kinitx
sodisfatta li Micallef ippossjeda |-ghalga animo domini ghaz-zmien kollu
kif trid il-ligi. Fl-ahhar mill-ahhar l|-istess Joseph Micallef xehed li, “Ir-

raba’ kien fih bic¢a bhala gsami izda llum dawn m’ghadhomx hemm.”

Ma tressqget ebda prova ohra min-naha tal-appellanti kif waslu ghall-kejl
u deskrizzjoni li huma nizzlu fil-kuntratt ta’ donazzjoni i sar fil-15 ta’
Settembru, 2005 u i giet deskritta bhala, “I-ghalqa bla isem murija fi
pjanta prodotta mill-partijiet hawn annessa u mmarkata Dokument “X”,
fil-imiti tax-Xghajra, i mill-Grigal tmiss ma’ Triq Santa Elija, mill-
Majjistral tmiss in parti ma’ Triq ix-Xatt, u in parti ma’ raba’ iehor fidejn
Joseph Scerri, mix-Xlokk tmiss ma’ bini li qed isir jigifieri binja gdida tal-
Knisja tax-Xghajra, libera u franka, bid-drittijiet u l-pertinenzi kollha
taghha, tal-kejl ta’ cirka elf mija u sebghin metri kwadri (1,170mk),
{liema kejl migjub mill-partijiet konsistenti fdisgha u hamsin pied fil-
faccata mat-Trig Sant Elijja u fuq wara sittin pied, ta’ forma kwazi

rettangolari, tul ta’ mitejn u sitt piedi}.”

49. Ghaldagstant dawn l-aggravji geghdin jigu michuda billi mhumiex

siewja.

Decizjoni

Ghaldagstant ghal dawn ir-ragunijiet, din il-Qorti gieghda ti¢had Il-appell
tal-konvenuti Micallef, u b’hekk tikkonferma s-sentenza tal-Ewwel Qorti.
It-terminu ta’ xahrejn sabiex il-konvenuti Micallef inehhu I-kontejner, il-
gafas ta’ karozza ossia scrap, il-bi¢ciet tal-hadid, il-white goods, I-ispeed

boat, iz-ziemel ta’ trakk u l-oggetti ohra jitlaq mil-lum.

L-ispejjez ta’ dan I-appell jithallsu mill-konvenuti Micallef.

Mark Chetcuti Christian Falzon Scerri Josette Demicoli
Prim Imhallef Imhallef Imhallef

Deputat Registratur
ar

